
30. apríl 2015

Nefndasvið Alþingis,
umsögn um lagafrumvarp, mál 691, um stjórn veiða á Norðaustur-Atlantshafsmakríl

Í 1. gr. frumvarpsins skortir ákvæði um að nytjastofnar á Íslandsmiðum séu sameign íslensku 
þjóðarinnar og að úthlutun veiðiheimilda samkvæmt lögum þessum myndi ekki eignarrétt eða 
óafturkallanlegt forræði einstakra aðila yfir veiðiheimildum.

Almenn tilvísun í lög um stjórnun fiskveiða nr. 116/2006 er alls ekki nægileg til að 1. gr. 
þeirra laga gildi óyggjandi í framkvæmd þessara laga.

Ákvæðið um sameign íslensku þjóðarinnar og að úthlutun veiðiheimilda myndi ekki neins 
konar eignarrétt eða óafturkallanlegt forræði er grundvallaratriði.
Í raun er það kjarninn sem allt snýst um varðandi nýtingu þjóðarauðlindarinnar.
E f tryggt er örugglega að þau ákvæði séu virt í allri ákvörðun um úthlutun og 
meðferð veiðiheimilda þá ætti ekki að vera til staðar víðtæk andstaða við kvótakerfið sem 
slíkt og nýtingu auðlindarinnar.

Ákvörðun um fyrirkomulag veiðiheimilda og gjaldtaka er ekki grundvallaratriði en vissulega 
mikilvæg fyrir viðkomandi en háð pólitískum ákvörðunum á hverjum tíma með hagsmuni 
heildarinnar að leiðarljósi.

